
Əziz dostlar,

2012-ci il Azərbaycan üçün Eurovision Mahnı Müsabiqəsinin keçirilməsi ilə yadda qaldı. 

Əsrlər boyu müxtəlif mədəniyyətlərin ünsiyyətində rol oynamış ölkəmiz 57 illik tarixi olan 

möhtəşəm mahnı müsabiqəsinə ev sahibliyi etdi. Dialoq və anlaşmaya xidmət edən mu-

siqi mədəniyyəti müxtəlif xalqların nümayəndələrini dini və milli mənsubiyyətindən asılı 

olmayaraq bu dəfə doğma Bakımızda birləşdirdi.

Müxtəlif mədəniyyətlərin qarşılıqlı zənginləşməsində rol oynayan bu böyük ümumavropa 

musiqi bayramı dünya mədəniyyəti xəzinəsinə öz töhfələrini vermiş qədim Azərbaycan 

torpağından yüz milyonlarla auditoriyaya möhtəşəm tərzdə təqdim olundu. Eurovision 

Mahnı Müsabiqəsi doğma Azərbaycanımızı dünyaya tanıtmaq, müsabiqə iştirakçıları və 

qonaqları ölkəmizin keçmişi və bu günü ilə tanış etmək, onlarda Azərbaycan haqqında 

təsəvvürlərin formalaşması üçün daha bir şans verdi.

Biz hər bir kəsi qədim «Odlar Yurdu»nda qəlbimizin istisi ətrafında topladıq və dünyanın 

müxtəlif ölkələrindən gələn insanlar Azərbaycanı bir daha kəşf etdilər. İnanıram ki, 

şəhərimizin gözəlliyini, qədim Bakımızın müasir simasını, xalqımızın səmimiliyini hiss 

etmiş hər bir qonaq mədəniyyətimizi, ölkəmizi, xalqımızı daha çox sevdi. Bu sevginin 

qazanılmasına kimsə fəaliyyəti, kimsə layihəyə dəstəyi, kimisi isə sadəcə təbəssümü, xoş 

davranışı ilə öz töhfəsini verdi. Göstərdiyiniz bu həmrəyliyi yüksək dəyərləndirərək hər 

birinizə dərin təşəkkürümü bildirirəm və inanıram ki, Eurovision Mahnı Müsabiqəsinin 

keçirildiyi günlər həm xalqımızın, həm də ölkəmizə gəlmiş qonaqların xatirindən heç vaxt 

silinməyəcəkdir.

Mehriban Əliyeva

Heydər Əliyev Fondunun Prezidenti, 

Eurovision Mahnı Müsabiqəsi 2012-nin 

Təşkilat Komitəsinin sədri 

Uğurlu Eurovision yolu 

20 may 2008-ci il. Azərbaycan təmsilçiləri ilk dəfə bu tarixdə Eurovision Mahnı Müsabiqəsinin səhnəsində milyonlarla 

tamaşaçı qarşısında möhtəşəm çıxış edərək birinci yarımfinal mərhələsindən finala vəsiqə qazandılar. Həmin il Serbiyanın 

paytaxtı Belqradda təşkil olunan 53-cü Eurovision Mahnı Müsabiqəsində Elnur və Samir dueti ölkəmizi “Day after Day” 

mahnısı ilə təmsil etdi. Belqrad arenasında mayın 24-də keçirilən final şousunda ölkəmiz 132 səs toplamaqla müsabiqənin 

8-cisi oldu. Beləliklə, Azərbaycan 53 illik tarixi olan bu yarışmada birinci iştirakdan 43 ölkə arasında 8-ci yeri tutdu.

Azərbaycanın Eurovision Mahnı Müsabiqəsində iştirakının təşəbbüskarı Azərbaycanın birinci xanımı, Heydər Əliyev 

Fondunun prezidenti, YUNESKO və İSESKO-nun xoşməramlı səfiri, Milli Məclisin deputatı Mehriban Əliyeva olub. 

Məhz bu dəstəyin nəticəsində ölkəmiz hər il  Eurovision Mahnı Müsabiqəsi layihəsində  müvəffəqiyyətlə təmsil edilib və 

yarışmadakı uğurlu iştirakımız bizi qələbəyə daha da yaxınlaşdırıb. 

2008-ci ildə müsabiqədə debütünü edən Azərbaycan 2009-cu ildə Moskvanın “Olimpiyski” arenasında keçirilən                                 

54-cü Eurovision Mahnı Müsabiqəsində də duetlə təmsil olundu. Aysel Teymurzadə və İsveçdə yaşayan Azərbaycan əsilli 

tanınmış müğənni-bəstəkar Araşın “Always” mahnısı həmin il Avropa auditoriyasının diqqətini cəlb edə bildi. Mayın 14-də 

ikinci yarımfinalın ikincisi olan Azərbaycan mayın 16-da keçirilən finalda 207 səs toplamaqla müsabiqədə 3-cü yeri tutdu. 

Eurovision Mahnı Müsabiqəsində ikinci dəfə iştirak edən ölkə üçün bu nəticə yüksək göstərici hesab olunur.

2010-cu ildə Azərbaycan təmsilçisi Safura Əlizadə Oslonun “Telenor Arena”sında təşkil edilən Eurovision Mahnı 

Müsabiqəsinin ikinci yarımfinalında 113 səs toplamaqla bu mərhələnin ikincisi kimi finala keçdi. “Drip Drop” mahnısı 

ilə gözəl səhnə performansı nümayiş etdirən Safura finalda 145 səs toplayaraq Azərbaycana yenə də ilk onluqda yer 

qazandırdı və yarışmanın 5-cisi oldu.

Ürəyinin döyüntüsünü hiss et! Almaniyadakı 56-cı Eurovision Mahnı Müsabiqəsi bu şüar altında keçirildi. Şüar Azərbaycan 

və bütün azərbaycanlılar üçün həm də rəmzi məna daşıyırdı. Mayın 10-u və 14-də azərbaycanlıların ürəyi sanki Düssel-

dorfun “Esprit” arenasında döyünürdü. Təmsilçilərimiz Eldar və Nigar “Running Scared” mahnısı ilə mayın 10-da keçirilən 

birinci yarımfinalda 122 səs toplayaraq finala vəsiqə qazandılar. 

14 may 2011-ci il. Azərbaycan nümayəndə heyəti, Almaniyada yaşayan azərbaycanlılar, ümumiyyətlə, Azərbaycanı 

dəstəkləyən hər bir kəs həyəcanla şounun sonunu gözləyirdi. Təmsilçilərimizin gözəl səhnə performansı final mərhələsində 

tamaşaçıları və münsiflər heyətini bir daha heyran etdi. Proqnozlar özünü doğrultdu.  Azərbaycan 221 səs toplamaqla   

Eurovision Mahnı Müsabiqəsinin qalibi oldu. “Running Scared” artıq dillər əzbəri idi. 

Eurovision Mahnı Müsabiqəsinin 8-cisi, 3-cüsü, 5-cisi və nəhayət 1-cisi. Azərbaycan Avropanın bu məşhur yarışmasında 

4 ildə layiqli iştirakçı kimi tanındı. İndi isə ev sahibi kimi sözünü deməyin vaxtı idi. Eurovision Mahnı Müsabiqəsinin 

pərəstişkarları səbirsizliklə bir il sonranı, 2012-ci ilin may ayını-Bakı şousunu gözləyirdilər.

Eurovision Mahnı Müsabiqəsi 
“Odlar Yurdu”nda  

Əsrlər boyu Azərbaycanda müxtəlif dillərdə danışan, müxtəlif dinlərə mənsub, fərqli mədəniyyət, adət və ənənələrə 

sahib olan insanlar yaşayıb. Bu torpağa qədəm qoyan hər kəs qədim tarixin nəfəsini duyur, mədəniyyətlərin və 

sivilizasiyaların zənginliyinin şahidi olur.  

Çoxsaylı arxeoloji və memarlıq abidələri, qədim daş kitabələr, qayaüstü rəsmlər, tarixi əlyazmalar, ecazkar muğam, 

əsrlərdən bizə miras qalan xalçaçılıq sənəti, bir çox ölkələrin muzeylərində layiqli yer tutan yüzlərlə maddi və mənəvi 

nümunələrimiz qədim “Odlar Yurdu”nun dünya mədəniyyətinə verdiyi əvəzsiz töhfələrdir. Müsəlman Şərqində ilk 

dünyəvi teatr, ilk opera və ilk balet, ilk Elmlər Akademiyası məhz Azərbaycanda yaradılıb.

Əsrlərlə formalaşan, nəsildən-nəslə keçən, zəngin janr növlərinə malik ecazkar Azərbaycan musiqisinin böyük inkişaf 

tarixi var. Azərbaycan milli musiqi sənətində rəqslər, xalq mahnıları, muğam və  aşıq yaradıcılığı özünəməxsus yer tu-

tur. 2007-ci ildə YUNESKO-nun Dünya Mədəni İrs Siyahısına daxil edilən Qobustan Dövlət Tarixi-Bədii Qoruğundakı 

qayaüstü rəsmlərdə rəqs səhnələrinin təsvir olunması musiqi mədəniyyətinin burada qədim zamanlardan formalaşdığını 

göstərir. Azərbaycan milli musiqisinin bünövrəsi hesab olunan muğam 2003-cü ildə, aşıq sənəti isə 2009-cu ildə 

YUNESKO-nun Qeyri-Maddi Mədəni İrs üzrə Reprezentativ Siyahısına daxil  edilib. 

Eurovision Mahnı Müsabiqəsi müasir Azərbaycanın, onun döyünən ürəyi Bakının çoxəsrlik ənənələrə sadiqliyini bir 

daha nümayiş etdirdi. Dünyanın 80-dən çox ölkəsindən gələn media nümayəndələri və qonaqlar 42 ölkə təmsilçisinin 

iştirak etdiyi bu möhtəşəm müsabiqədə xalqımızın bəşəri dəyərlərə, o cümlədən müxtəlif mədəniyyətlərə hörmət və 

ehtiramının şahidi oldular. 

EUROVISION MAHNI MÜSABİQƏSİ “ODLAR YURDU”NDA 

Bakı: tarixiliklə müasirliyin vəhdəti
Son zamanlar Bakı müxtəlif beynəlxalq konfrans, festival və yarışmaların keçirildiyi məkan kimi tanınmaqdadır.

Nüfuzlu beynəlxalq tədbirlərə ev sahibliyi edən şəhərlər sırasında layiqli yer tutan Bakı mədəniyyətlərarası dialoq, 

sivilizasiyaların qovuşduğu yer, tolerant bir ölkənin paytaxtı kimi dünya ictimaiyyətinin diqqət mərkəzindədir. 

Keçirilən hər bir tədbir müxtəlif millətlərin mədəniyyətlərinin qarşılıqlı zənginləşməsinə təkan olmaqla yanaşı, xalqlar 

arasındakı birliyi daha da gücləndirir.

Qız Qalası, Qobustan qayaüstü rəsmləri, Atəşgah məbədi, Şirvanşahlar sarayı, Dövlət Filarmoniyası (keçmiş “İctimai 

iclasların yay evi” binası),Əlyazmalar İnstitutu (keçmiş Qızlar Gimnaziyası), Azərbaycan Milli Elmlər Akademiyasının 

Rəyasət Heyətinin binası (keçmiş İsmailiyyə binası) kimi abidələrlə qədim tarixin ayrı-ayrı dövrlərini özündə yaşadan 

Bakı müasir memarlıq inciləri ilə gündən-günə gözəlləşir və inkişaf edir.

BAKI: TARİXİLİKLƏ MÜASİRLİYİN VƏHDƏTİ

Paytaxtın postmodern memarlıq layihələri sırasında dünya şöhrətli Zaha Hadidin müəllifi olduğu Heydər Əliyev 

Mərkəzi və Bakı səmasında ucalan “Flame Towers”, həmçinin Norman Fosterin möhtəşəm “Ağ Şəhər” layihəsi, Xalça 

Muzeyi, Beynəlxalq Muğam Mərkəzi, Xəzər dənizi sahilini daha da gözəlləşdirən Bakı Kristal Zalı və digər məkanlar var.

Bakının müasirliyi memarlıqla hüdudlanmır. Şəhər  çoxsaylı teatr və muzeylər, müasir incəsənət qalereyaları və 

sərgi salonları, restoranlar, möhtəşəm ticarət mərkəzləri ilə də seçilir. Siması ildən-ilə gözəlləşən Bakı tarixiliklə 

müasirliyin vəhdətindəki şəhər kimi Eurovision Mahnı Müsabiqəsi 2012-nin qonaqlarını daha da cəlb etdi. 

Bakı müsabiqə ərəfəsində Eurovision Mahnı Müsabiqəsi 2012-nin konsepsiyasına uyğun ruh aldı. Azərbaycan 

müsabiqəyə ev sahibliyi edən şəhərin bu yarışma üçün ənənəvi bəzədilməsi zamanı Eurovision tarixində 

yeniliyə imza atdı.  Ev sahibi şəhər ilk dəfə olaraq Eurovision Mahnı Müsabiqəsi 2012-nin bayraqları və banerləri 

ilə yanaşı, işıq effektləri və LED monitorlarla müsabiqənin ab-havasına büründü. İctimai nəqliyyat, küçələr, 

binaların fasadları Light Your Fire! şüarı ilə bəzədildi, böyük monitorlarda video və qrafik elementlər yayımlandı.

BAKI: TARİXİLİKLƏ MÜASİRLİYİN VƏHDƏTİ

Eurovision Mahnı Müsabiqəsi 
2012-nin paytaxtı 

2012-ci il yanvarın 25-də Eurovision Mahnı Müsabiqəsinin rəmzi açarı Düsseldorfdan Bakıya gətirildi. “Buta Palace”da 

keçirilən Eurovision Mahnı Müsabiqəsi 2012-nin ilk təntənəli mərasimində Eurovision 2011-nin ev sahibi olan Düsseldorf 

şəhərinin meri müsabiqənin rəmzi açarını Bakı şəhər İcra Hakimiyyətinin başçısına təqdim etdi. 

Eurovision Mahnı Müsabiqəsinin rəmzi Açar Təqdimetmə mərasimi 2007-ci ildən keçirilir. Üzərində “Eurovision Mahnı 

Müsabiqəsinin ev sahibi” yazılan bu açar hər il növbəti ev sahibi şəhərə verilir. 

Beləliklə, Bakı yanvarın 25-də Eurovision Mahnı Müsabiqəsi 2012-yə ev sahibliyini rəsmi şəkildə qəbul etdi. Elə həmin 

gecə “Buta Palace”da Eurovision Mahnı Müsabiqəsi 2012-nin birinci və ikinci yarımfinallarında çıxış edəcək ölkələrin 

müəyyənləşdiyi Püşkatma mərasimi keçirildi. 

Eurovision Mahnı Müsabiqəsi 2012-nin şüarı 

Eurovision Mahnı Müsabiqəsi ötən illər ərzində fərqli şüarlar altında təşkil olunub. “Odlar Yurdu” Azərbaycan isə 2012-ci 

ildə bütün Avropanı Light Your Fire!-Məşəlini Alovlandır! şüarı ilə qarşıladı. Müsabiqənin loqosu isə Qobustan qayaüstü 

rəsmlərindəki rəqsləri, Azərbaycan bayrağındakı ay və səkkiz guşəli ulduzu, qədimdən milli naxışlarımızın ayrılmaz hissəsi 

olan butanı, yurdumuzun sakinlərinin qonaqpərvərliyini və istiqanlılığını əks etdirir. Bu elementlərin bir arada cəmləşdiyi 

dizayn Məşəlini Alovlandır! şüarının fəlsəfəsini çox gözəl tərzdə açır. Bununla da qədim “Odlar Yurdu” Azərbaycan bütün 

musiqisevərləri dostluq tonqalı ətrafına topladı. Eurovision ailəsinin musiqisi Azərbaycan xalqının qəlbində yaşayan 

sevginin gücü ilə alovlandı. 

Əbədi məşəlin sehri ilə 

Sevginiz, arzunuz coşub daşacaq!

Odun ritmi ilə, nəğməsi ilə, 

Qəlbinin məşəli alovlanacaq!

EUROVISION MAHNI MÜSABİQƏSİ  2012-NİN PAYTAXTI

Təşkilat Komitəsinin 
yaradılması və fəaliyyəti 

2011-ci il mayın 19-da Azərbaycan Respublikasının Prezidenti İlham Əliyev Eurovision Mahnı Müsabiqəsi 2012-nin təşkili 

və keçirilməsi haqqında Sərəncam imzaladı. Sərəncama əsasən, Azərbaycanın birinci xanımı, Heydər Əliyev Fondunun 

prezidenti, YUNESKO və İSESKO-nun xoşməramlı səfiri, Milli Məclisin deputatı Mehriban Əliyevanın sədrliyi ilə Təşkilat 

Komitəsi yaradıldı. Təşkilat Komitəsində 13 müxtəlif qurum təmsil olundu.

Eurovision Mahnı Müsabiqəsi 2012 layihəsinin icrasında bir sıra təşkilati məsələlərin həlli əhəmiyyətli idi. Təşkilat 

Komitəsinin iclaslarında bu tədbirin keçirilməsi üzrə zəruri istiqamətlər müəyyən edilərək müvafiq göstərişlər veri-

ilir, otellərin, nəqliyyat sisteminin, şəhər infrastrukturunun, təhlükəsizlik məsələlərinin və digər sahələrin Eurovision 

Mahnı Müsabiqəsi 2012-yə hazırlığı müzakirə edilirdi.

Yan Ola Sand 
Eurovision Mahnı Müsabiqəsinin rəhbəri: 
“Təşkilat Komitəsi Eurovision Mahnı Müsabiqəsinin keçirilməsində yüksək 
səy və peşəkarlıq göstərdi, böyük dəstək oldu. Bu dəstək Avropa Yayımları 
Birliyi üçün çox vacib idi. Buna görə təşəkkür edirik”. 

TƏŞKİLAT KOMİTƏSİNİN YARADILMASI VƏ FƏALİYYƏTİ 

“Eurovision-2012” mahnı müsabiqəsinin                                                                                                                                                         

Bakı şəhərində keçirilməsi haqqında 

Azərbaycan Respublikası Prezidentinin 

Sərəncamı

Avropa Yayım İttifaqı tərəfi ndən təşkil olunan ən yaxşı mahnı üzrə builki televiziya müsabiqəsi Azərbaycan Respublikası 

təmsilçilərinin parlaq qələbəsi ilə başa çatıb. Müsabiqənin qaydalarına əsasən, qalib ölkə növbəti ildə yarışmanı 

keçirmək hüququnu qazanır.

“Eurovision-2012” mahnı müsabiqəsinin keçirilməsi üzrə aşağıdakı tərkibdə Təşkilat Komitəsi yaradılıb:

Təşkilat Komitəsinin sədri

Mehriban Əliyeva -YUNESKO-nun xoşməramlı səfi ri,Heydər Əliyev Fondunun prezidenti

  

Təşkilat Komitəsinin üzvləri

Elmar Məmmədyarov - Azərbaycan Respublikasının xarici işlər naziri

Ramil Usubov -Azərbaycan Respublikasının daxili işlər naziri

Şahin Mustafayev -Azərbaycan Respublikasının iqtisadi inkişaf naziri

Əbülfəs Qarayev -Azərbaycan Respublikasının mədəniyyət və turizm naziri

Əli Abbasov -Azərbaycan Respublikasının rabitə və informasiya texnologiyaları naziri

Azad Rəhimov -Azərbaycan Respublikasının gənclər və idman naziri

Hacıbala Abutalıbov -Bakı Şəhər İcra Hakimiyyətinin başçısı

Cahangir Əsgərov -”Azərbaycan Hava Yolları” Qapalı Səhmdar Cəmiyyətinin prezidenti

Etibar Pirverdiyev -”Azərenerji” Açıq Səhmdar Cəmiyyətinin prezidenti

Baba Rzayev -”Bakıelektrikşəbəkə” Açıq Səhmdar Cəmiyyətinin sədri

İsmayıl Ömərov -Azərbaycan Respublikasının İctimai Televiziya və Radio Yayımları Şirkətinin baş direktoru

Əli Əsədov -Azərbaycan Respublikası Prezidentinin İqtisadi məsələlər üzrə köməkçisi

Fatma Abdullazadə -Azərbaycan Respublikası Prezidenti Administrasiyasının Humanitar siyasət məsələləri 

şöbəsinin müdiri

Təşkilat Komitəsi “Eurovision-2012” mahnı müsabiqəsinin təşkili və keçirilməsi ilə bağlı tədbirlər planı hazırlayıb həyata 

keçirsin.

Azərbaycan Respublikasının Nazirlər Kabineti bu Sərəncamdan irəli gələn məsələləri həll etsin.

Azərbaycan Respublikasının  Prezidenti 

İlham Əliyevİlham Əliyev

Eurovision Mahnı 
Müsabiqəsi 2012-nin 
tərəfdaşları və sponsorları 

Eurovision Mahnı Müsabiqəsi miqyasına görə bəzən Olimpiya Oyunları ilə müqayisə edilir. Amma Olimpiya Oyunlarının 

hazırlığına 4 il vaxt verilirsə, Eurovision Mahnı Müsabiqəsinin təşkili üçün ev sahibi ölkənin bir ili olur.  Bununla yanaşı, 

müxtəlif istiqamətlərdə hazırlıq işləri aparılır və il ərzində layihənin ayrılmaz tərkib hissəsi olan tədbirlər bir-birini 

əvəzləyir. Eurovision Mahnı Müsabiqəsi 2012-nin Təşkilati Tərəfdaşı Heydər Əliyev Fondunun sosial, mədəniyyət, təhsil 

və digər sahələri əhatə edən layihələrdəki təcrübəsi sayəsində bu irimiqyaslı işlər qüsursuz həyata keçirildi.

Eurovision Mahnı Müsabiqəsi 2012 Azərbaycanın zəngin tarixi və mədəni irsinin dünyaya tanıdılması baxımından da 

əhəmiyyətli hadisə idi. Heydər Əliyev Fondu layihənin icrasının hər bir mərhələsinə, o cümlədən müsabiqə müddətində 

Azərbaycanın təbliği istiqamətində bir sıra önəmli tədbirlərə dəstək verdi. 

Heydər Əliyev Fondunun prezidenti, Eurovision Mahnı Müsabiqəsi 2012-nin Təşkilat Komitəsinin sədri Mehriban 

Əliyevanın layihənin icrasına birbaşa rəhbərlik etməsi isə bu tədbirlərin və qarşıda duran digər məsələlərin operativ 

həllinə imkan yaratdı. 

Qeyd edək ki, Təşkilati Tərəfdaşla yanaşı, müsabiqənin Şou Tərəfdaşı Almaniyanın “Brainpool” şirkəti, Turizm Tərəfdaşı 

Azərbaycan Turizm Assosiasiyası, Baş sponsoru Azercell, sponsorları isə Azərbaycan Respublikası Dövlət Neft  Şirkəti, 

Azərbaycan Respublikası Mədəniyyət və Turizm Nazirliyi, Schwartzkopf, Kapital Bank, Silk Way Travel və Gilan Holdinq 

seçilmişdi. 

EUROVİSİON MAHNI MÜSABİQƏSİ 2012-NİN TƏRƏFDAŞLARI VƏ SPONSORLARI 

Eurovision Mərkəzi 
Müsabiqəyə hazırlıq dövründə Eurovision Mahnı Müsabiqəsi 2012-nin Təşkilat Komitəsinin sədri, Heydər Əliyev Fondu-

nun Prezidenti Mehriban Əliyevanın təşəbbüsü ilə Bakıda Eurovision Mərkəzi yaradıldı. 

Mərkəz Eurovision Mahnı Müsabiqəsi 2012-nin İşçi Qrupunun ofisi olmaqla yanaşı, həm də interaktiv məkan idi.  Eurovision  

Mahnı Müsabiqəsi ilə maraqlanan hər bir şəxs, yerli və xarici kütləvi informasiya vasitələrinin (KİV) nümayəndələri, fanatlar 

rəsmi məlumatları Eurovision Mərkəzindən əldə edirdilər. Bir il ərzində Eurovision Mahnı Müsabiqəsinə aid olan bütün 

fəallıqlar bu mərkəzdən həyata keçirildi.

Qeyd edək ki, bu vaxtadək Eurovision Mahnı Müsabiqəsinə ev sahibliyi edən ölkələrdə belə bir mərkəz olmamışdı. 

Eurovision Mahnı Müsabiqəsi üçün bu cür mərkəzin ayrılması layihənin icrası baxımından əhəmiyyətli sayılırdı. Eurovision 

Mərkəzinin müsabiqəyə hazırlıqların, təşkilati işlərin sürətli və keyfiyyətli aparılmasında böyük rolu oldu. 

Mərkəzdə Eurovision Mahnı Müsabiqəsinin 1956-cı ildən 2011-ci ilədək olan tarixini, Azərbaycanın bu yarışmada iştirakını 

əks etdirən sərgi tamaşaçılar tərəfindən böyük maraqla izlənilirdi.  Buradakı interaktiv tablolarda Eurovision Mahnı 

Müsabiqəsi ilə əlaqədar istənilən məlumatları əldə etmək mümkün idi.  Bununla yanaşı, Eurovision Mərkəzindəki sərgidə 

musiqi tariximizlə tanış olmaq, milli musiqi alətlərinin ifasını dinləmək üçün imkan var idi ki, bu da  qonaqlarda dərin 

təəssürat yaradırdı. 

Martın 7-də Eurovision Mahnı Müsabiqəsi 2012-nin Təşkilat Komitəsinin sədri, Heydər Əliyev Fondunun Prezidenti 

Mehriban Əliyeva Eurovision Mərkəzinə gələrək  buradakı şərait  və İşçi Qrupunun fəaliyyəti ilə tanış oldu. Bundan əlavə 

iştirakçı ölkələrin nümayəndə heyətlərinə ayrılan nəqliyyat vasitələri təqdim edildi. Bu təqdimatlardan sonra Təşkilat 

Komitəsinin sədri Mehriban Əliyeva Eurovision Mahnı Müsabiqəsi 2012-yə hazırlıq istiqamətində tapşırıqlarını və 

tövsiyələrini verdi.



35

EUROVISION MƏRKƏZİ 

EUROVISION MƏRKƏZİ 

EUROVISION MƏRKƏZİ 

Eurovision Mahnı Müsabiqəsi
 2012-nin İşçi Qrupu 

Eurovision Mahnı Müsabiqəsi 2012-yə hazırlıq çərçivəsində İşçi Qrupu yaradılmışdı. Layihənin icrasına cavabdeh olan 

İşçi Qrupunda müsabiqənin təşkili ilə əlaqədar müxtəlif sahələri əhatə edən böyük heyət çalışırdı. İşçi Qrupu Avropa 

Yayımları Birliyi və onun ayrı-ayrı strukturları ilə birlikdə fəaliyyət göstərərək layihənin tələblərindən irəli gələn bir 

sıra məsələləri həll edirdi. Bunların sırasında nəqliyyat, turizm, şounun təşkili, qonaqların qarşılanması, təhlükəsizlik 

planının hazırlanması kimi sahələri göstərmək olar. İşçi Qrupu həmçinin yerli və xarici KİV ilə sıx əməkdaşlıqda çalışır, 

təbliğat işlərini həyata keçirir, layihənin vacib mərhələləri üzrə mətbuat konfransları təşkil edir, müsabiqənin rəsmi milli 

saytı - www.eurovision.az vasitəsi ilə gündəlik məlumatları, foto və video reportajları yayımlayırdı.

EUROVISION MAHNI MÜSABİQƏSİ 2012-NİN İŞÇİ QRUPU 

Frank-Dieter Freilinq
Eurovision Mahnı Müsabiqəsi Məşvərət Qrupunun sədri 
«Azərbaycan qısa zamanda mümkün olmayan bir işi reallaşdırdı. Bu işi həyata 
keçirən yaxşı komanda var idi. Bakıda əsrarəngiz bir şou ərsəyə gətirildi».

Avropa Yayımları Birliyi 
ilə əməkdaşlıq 

Eurovision Mahnı Müsabiqəsi Avropa Yayımları Birliyinin (EBU) layihəsidir. EBU 1950-ci il fevralın 12-də Avropa və 

Aralıq dənizi regionundan olan 23 ölkənin televiziyaları tərəfindən yaradılıb. Beş ildən sonra isə İsveçrə televiziyasının 

Baş direktoru Marsel Bezençon üzv ölkələrin aparıcı televiziyalarının təmsil olunacağı beynəlxalq mahnı müsabiqəsi 

ideyasını irəli sürüb. Konsepsiyaya əsasən, EBU bütün üzv ölkələrdə yayımlanacaq möhtəşəm bir şou üzərində 

çalışacaqdı. 

Marsel Bezençonun bu təklifi  EBU-nun 1955-ci il oktyabrın 19-da Romada keçirilən Baş Assambleyasında qəbul olundu. 

İtaliyanın Sanremo festivalının əsasında yaradılan yeni müsabiqə qarşıya estrada mahnılarının müəllif və ifaçılarını üzə 

çıxarıb beynəlxalq auditoriyaya tanıtmaq, 1950-ci illərdə televiziyanın inkişafına nail olmaq kimi məqsədləri qoymuşdu. 

Eurovision Mahnı Müsabiqəsi 1955-ci ildə belə meydana gəldi. Yarışma o zaman “Grand Prix d`Eurovision de la Chanson 

Europeenne” adlanırdı. 

Bir il sonra Eurovision Mahnı Müsabiqəsi ilk şousunu təqdim etdi. 1956-cı ildən etibarən fasiləsiz yayımlanan bu 

müsabiqə dünyada ən uzunömürlü televiziya layihələrindən biri hesab olunur. Layihə bir neçə ideyaya təkan verib. 

Məsələn, Eurovision Young Musicians 1982-ci ildən klassik musiqi ifaçılarını bir araya toplayır, 2003-cü ildə ilk dəfə Uşaq 

Eurovision Mahnı Müsabiqəsi (Junior Eurovision Song Contest) keçirilib, 2007-ci ildə isə Eurovision Rəqs Müsabiqəsi 

(Eurovision Dance Contest) yaradılıb. 

Eurovision Mahnı Müsabiqəsində bu günədək ümumilikdə 51 ölkə iştirak edib. Layihədən gedən ölkələr də olub, bir 

neçə ildən sonra yenidən bu yarışmaya gələnlər də. Eurovision Mahnı Müsabiqəsinin yaradıcılarından olan İtaliya                  

1997-ci ildə bu yarışmadan getsə də, 2011-ci ildə layihəyə qayıdır. Monteneqro isə 2 illik fasilədən sonra 2012-ci ildə 

yenidən Eurovision Mahnı Müsabiqəsində təmsil olunur. 

2008-ci ildə Eurovision Mahnı Müsabiqəsində iştirak edən ölkələrin sayı rekord həddə çatmışdır. Həmin il Belqraddakı 

Eurovision şousunda debüt çıxışını edən Azərbaycanla birlikdə 43 ölkə təmsil olunurdu. Bu müsabiqə yalnız Avropada 

deyil, həm də  layihənin iştirakçısı olmayan Avstraliya, Kanada, Misir, Honkonq, Hindistan, Yaponiya, Koreya, Qırğızıstan, 

Qazaxıstan, Yeni Zelandiya və ABŞ-da yayımlanır. 

1998-ci ildə Eurovision Mahnı Müsabiqəsi layihəsinin hazırlıq prosesinin EBU-nun qaydalarına uyğun həyata 

keçirilməsinə nəzarət edilməsi, müvafiq tövsiyələr verməsi məqsədilə Məşvərət Qrupu yaradılıb. 

Eurovision Mahnı Müsabiqəsi 2012-yə hazırlıq dövründə Məşvərət Qrupunun ikisi İsveçrənin Cenevrə şəhərində, dördü 

isə Bakı şəhərində olmaqla altı iclası keçirilib. Müsabiqəyə hazırlıq müddətində bütün məsələlərə peşəkarlardan ibarət 

Məşvərət Qrupu rəyini bildirib və məsləhətlərini verib.

Məşvərət Qrupunun iclaslarında Eurovision Mahnı Müsabiqəsi 2012 şousunun keçiriləcəyi arena təsdiq olunub, 

şou tərəfdaşı seçilib, EuroVillage, EuroClub, şəhərin bəzədilməsi, otellər və nəqliyyatla bağlı təkliflər qəbul edilib, 

müsabiqənin loqosu və şüarı təsdiqlənib.

AVROPA YAYIMLARI BİRLİYİ İLƏ ƏMƏKDAŞLIQ 

Dövlət zəmanəti 
Avropa Yayımları  Birliyinin qaydalarına uyğun olaraq ev sahibi ölkə Eurovision Mahnı Müsabiqəsinin təşkili və keçirilməsi 

ilə bağlı müvafiq dövlət zəmanəti verir. 

2011-ci il oktyabrın 6-da müsabiqəyə ev sahibliyi edən ölkə kimi Azərbaycan hökuməti adından Avropa Yayımları  

Birliyinə  dövlət zəmanət  məktubu təqdim olundu.

Eurovision Mahnı Müsabiqəsi 2012 ilə əlaqədar ölkəyə gələcək rəsmi nümayəndə heyətləri, KİV nümayəndələri, 

Fan Klubların üzvləri və şoulara bilet alan şəxslərə sadələşdirilmiş viza rejiminin tətbiq olunması, şou iştirakçılarının 

təhlükəsizliyin təmin edilməsi, bütün şəxslərə peşəkar fəaliyyətlərini həyata keçirməsi üçün zəruri şəraitin yaradılması 

dövlət zəmanətinin əhatə etdiyi əsas istiqamətlər idi. 

Müsabiqəyə hazırlıq dövründə Bakıda olan Avropa Yayımları Birliyinin nümayəndələri Azərbaycanın Eurovision Mahnı 

Müsabiqəsi 2012-yə yüksək səviyyədə ev sahibliyi edəcəyinə əminliyini bildirmişdi. Layihənin rəhbəri Yan Ola Sand 

Bakının Avropanın bir çox şəhərlərindən daha təhlükəsiz olduğunu qeyd edib. Bununla belə müsabiqənin şərtlərinə 

uyğun olaraq hər bir rəsmi nümayəndə heyətinin, şou iştirakçısının təhlükəsizliyi ciddi nəzərə alınırdı. 

Azərbaycanın təhlükəsizlik orqanlarının gərgin fəaliyyəti nəticəsində qonaqların, Bakı Kristal Zalında keçirilən hər 

şouda iştirak edən 20 min tamaşaçı və iştirakçıların təhlükəsizliyi tam təmin edildi.

DÖVLƏT ZƏMANƏTİ

42 ölkə Bakıda… İlk görüş 
Eurovision Mahnı Müsabiqəsi 2012-də iştirak edən 42 ölkənin nümayəndə heyətlərinin rəhbərləri 19-20 martda Bakıda 

ilk görüşünü keçirdi. Nümayəndə heyətləri rəhbərlərinin müsabiqədən iki ay əvvəl təşkil olunan iclası layihənin icrası 

dövründə mühüm toplantılardan biri hesab olunur. İştirakçı ölkələrdə şou barədə əsas təəssürat yaradan bu görüş 

zamanı təmsilçilər və onların ifa edəcəkləri mahnılar təsdiqlənir,  Eurovision Mahnı Müsabiqəsi şousuna hazırlığın əsas 

istiqamətləri müzakirə edilir. 

Nümayəndə heyətləri rəhbərlərinin Eurovision Mərkəzində keçirilən iki günlük toplantısında Bakı şousuna hazırlığın 

əsas istiqamətləri, şounun səhnə tərtibatı, nəqliyyat sistemi, otellər, şəhərin müsabiqəyə hazırlığı və s. məsələlər 

barədə təqdimatlar oldu. 

Martın 20-də müsabiqədə iştirak edən ölkələrin təmsilçilərinin çıxış ardıcıllığını müəyyən edən püşkatma keçirildi. Ölkələrin 

Eurovision Mahnı Müsabiqəsi 2012 şousunda çıxış ardıcıllığını müəyyən edən Püşkatma mərasimi eurovision.tv ilə canlı 

yayımlandı. 

42 ölkənin nümayəndə heyətlərinin rəhbərləri Novruz bayramı günlərində keçirilən iclas zamanı Bakı ilə yaxından tanış 

olmaq imkanı da qazandı. Qonaqları daha çox şəhərin hər qarışında yaşayan tarixi, sakinlərin qonaqpərvərliyi heyran 

etdi. Nümayəndə heyətlərinin rəhbərləri həmçinin  Eurovision Mahnı Müsabiqəsi 2012-nin keçiriləcəyi Bakı Kristal Zalı 

ilə tanış oldular. İştirakçı ölkələrin nümayəndələri may ayında hərarətli və fərqli şou yaşayacaqlarına əmin oldular və 

hamını bu şouya dəvət etdilər.

42 ÖLKƏ BAKIDA… İLK GÖRÜŞ 

42 ÖLKƏ BAKIDA… İLK GÖRÜŞ 

42 ÖLKƏ BAKIDA… İLK GÖRÜŞ 

Bakı Kristal Zalı
25 min tamaşaçı yeri olan Bakı Kristal Zalı İdman-Konsert Kompleksi genişmiqyaslı və beynəlxalq əhəmiyyətli əyləncə, 

idman və ictimai tədbirlər üçün nəzərdə tutulub. Avropa Yayımları Birliyi 2012-ci il yanvarın 25-də Eurovision Mahnı 

Müsabiqəsinin Bakı Kristal Zalında keçirilməsi ilə bağlı qərar qəbul etdi.

 Eurovision Mahnı Müsabiqəsi 2012 şousu yeni istifadəyə verilən bu arenada keçirilən ilk tədbir olub. Bakı Kristal Zalında 

şouda iştirak edən ölkələrin nümayəndə heyətləri rəhbərlərinin məlumat mərkəzi (Show Desk), təmsilçilərin texniki məşq 

zalları, monitor və beynəlxalq telefon rabitə ilə təchiz olunan şərhçi otaqları, hər iştirakçı ölkənin təmsilçisi üçün ayrılmış 

peşəkar makiyaj və saç ustalarının xidmət göstərdiyi qrim otaqları var idi. Müsabiqə zamanı ərazidə 24 saat çalışan təcili 

tibbi yardım xidməti, yerli və xarici KİV nümayəndələri üçün Akkreditasiya Mərkəzi  və yeməkxana da fəaliyyət göstərirdi.

2012-ci il mayın 7-də Bakı Kristal Zalının rəsmi açılışında iştirak edən Azərbaycan Respublikasının Prezidenti İlham Əliyev 

və xanımı Mehriban Əliyeva şoudan əvvəlki hazırlıqlarla tanış oldular.

Qeyd edək ki, Bakı Kristal Zalı İdman-Konsert Kompleksinin layihələndirilməsini və tikintisini Almaniyanın “Alpine Bau 

Deutchland AG” və İsveçrənin “Nussli International AG” şirkəti həyata keçirib. Kompleksin tikinti işləri 8 ay ərzində başa 

çatdırılıb. Binanın fasadı LED işıqlarla bəzədilib. Arenanın əsas fərqli cəhətlərindən biri də onun yerləşdiyi ərazidir.  Xəzər 

dənizi sahilində uzun illər istifadəsiz olan boş ərazidə inşa edilən müasir memarlıq üslubundakı Bakı Kristal Zalı paytaxtın 

sürətlə dəyişən görünüşünə yeni çalar verir. Buradan Xəzər dənizinə insanı riqqətə gətirən mənzərə açılır. 

BAKI KRİSTAL ZALI

Mətbuat Mərkəzi 
Eurovision Mahnı Müsabiqəsi 2012-də 80 ölkədən 1500-dən çox KİV nümayəndəsi fəaliyyət göstərirdi. Şounun keçirildiyi 

Bakı Kristal Zalının yaxınlığında inşa edilən və 5000 m2 sahəsi olan Mətbuat Mərkəzində KİV nümayəndələri üçün hər cür 

şərait yaradılmışdı. Yüksək sürətli internetlə təmin olunan Mətbuat Mərkəzində konfrans zalı, şou və məşqləri izləmək 

üçün LED monitorlar, canlı bağlantılar üçün radio otaqlar, müsahibə kabinələri, istirahət guşəsi və 175 nəfərlik kafe var 

idi. Mətbuat Mərkəzi KİV nümayəndələri və fanatların diqqətini bir çox yenilikləri ilə cəlb edirdi. Buranın Bakı buxtasında 

yerləşməsi əcnəbi jurnalistlərə Xəzərin gözəlliyindən zövq almağa imkan yaratdı. Mətbuat Mərkəzində Azərbaycana qi-

yabi səyahət etmək də mümkün idi. Burada müsahibə otaqlarının hər birinə Azərbaycanın gözəl guşələri olan şəhərlərinin 

adı verilmişdi. Mətbuat Mərkəzinin interyerinin tərtibatında ölkəmizin gözoxşayan mənzərələrindən də istifadə edilmişdi. 

Eurovision Mahnı Müsabiqəsi 2012-ni işıqlandıran KİV nümayəndələri yarışmanın davam etdiyi iki həftə ərzində 

Azərbaycanın adət-ənənələri ilə də yaxından tanış olmaq imkanı qazandı. Eurovision fanatları arasında canlı şoudan əvvəl 

keçirilən ənənəvi səsvermə isə ilk dəfə Bakıdakı Mətbuat Mərkəzində interaktiv ekranlar vasitəsi ilə təşkil olundu.

Sietse Bakker
Eurovision Mahnı Müsabiqəsinin təşkilati məsələlər üzrə rəhbəri: 
“Bu Mətbuat Mərkəzində daha çox bəyəndiyim onun məhz Eurovision 
Mahnı Müsabiqəsi üçün inşa olunmasıdır. Burada hər cür şərait yaradılıb. 
Bakıdakı Mətbuat Mərkəzi bizim Eurovision Mahnı Müsabiqəsində indiyədək 
gördüyümüz Mətbuat Mərkəzlərinin ən yaxşısıdır”.

Ulduzlarla canlı ünsiyyət yeri:
EuroClub və EuroVillage

EuroClub Eurovision Mahnı Müsabiqəsinin əsas məkanlarından biridir. Nümayəndə heyətləri, müsabiqədə akkredita-

siya olunan KİV nümayəndələri və fanların vaxtlarını maraqlı keçirdikləri əyləncə yeri məhz “EuroClub”dur.

Eurovision Mahnı Müsabiqəsi 2012-nin “EuroClub”u Bakı Kristal Zalından 2,5 km məsafədə, Əl Oyunları Sarayında 

təşkil edilmişdi. 2500 m2 sahəsi olan EuroClub mayın 13-dən fəaliyyət göstərməyə başladı. Mayın 19-da isə burada 

Eurovision Mahnı Müsabiqəsi 2012-nin rəsmi açılış mərasimi keçirildi.

“EuroClub”da Eurovision Mahnı Müsabiqəsi 2012-də iştirak edən müxtəlif ölkələr adından rəsmi qəbullar, mayın 26-dakı 

final mərhələsindən sonra isə müsabiqənin vida gecəsi təşkil olundu.

Builki “EuroClub” yerləşdiyi məkanın böyüklüyü, müasir işıq və səhnə tərtibatına görə də əvvəlkilərdən fərqlənirdi. 

Bakının ev sahibliyi etdiyi Eurovision Mahnı Müsabiqəsi 2012-nin “EuroVillage”i isə Dənizkənarı Milli Park ərazisində, Ab-

dulla Şaiq adına Azərbaycan Dövlət Kukla Teatrının arxasındakı 5330 m2 ərazidə təşkil edilmişdi. 

“EuroVillage” mayın 19-dan 27-dək fəaliyyət göstərirdi. Bakı Kristal Zalından 3 km məsafədə yerləşən “EuroVillage”də 

gündəlik şou proqramlar, müxtəlif konsertlər,  müsabiqəyə aid aksessuarların satışı təşkil olunmuşdu.

EuroClub və EuroVillage eyni zamanda fanatların Eurovision ulduzları ilə canlı ünsiyyət yeri idi. 

Nəqliyyat
Eurovision Mahnı Müsabiqəsi 2012 şousu ilə əlaqədar may ayında Bakıya minlərlə turist, rəsmi nümayəndə heyətləri, 

1500-dən çox KİV nümayəndəsi, minlərlə fanat səfər etmişdi. Müsabiqə müddətində qonaqların daimi nəqliyyatla 

təmin olunması zəruri şərtlərdən idi.

Rəsmi nümayəndə heyətləri üçün VİP tipli 42 böyük avtobus və 42 minik maşını ayrılmışdı. Bu nəqliyyat vasitələri 24 saat 

qonaqların ixtiyarında idi. Həmçinin hava limanı, şəhərin mərkəzi küçələri və Bakı Kristal Zalı arasında 9 müntəzəm marşrut 

üzrə 66 sərnişin avtobusu və 1700 taksi xidmət göstərirdi. 

Eurovision Mahnı Müsabiqəsi 2012 şousunun keçirildiyi günlərdə tamaşaçıların Bakı Kristal Zalına rahat gəlmələri üçün 

çarter avtobus xidməti təşkil olunmuşdu. Marşrutlar tədbir günləri səhər saat 05.00-dək fəaliyyət göstərirdi. 

Bakı Metropoliteni isə yarımfinallar və final şousu günlərində fasiləsiz iş rejimində çalışırdı. 

Turistlərin nəqliyyatdan rahat istifadəsi üçün mərkəzləşdirilmiş Eurovision məlumat-çağırış xidməti yaradılmışdı.

Otellər 
Bakının rahat, hər zövqə uyğun otelləri Eurovision Mahnı Müsabiqəsi 2012 müddətində ölkəmizə təşrif buyurmuş 

minlərlə qonağa xidmət göstərirdi. 

Rəsmi nümayəndələr üçün Bakının 4 və 5 ulduzlu 13 otelində 1500 otaq, müsabiqədə akkreditasiyadan keçən KİV 

nümayəndələri və fanlar üçün 1000 otel otağı və apart otellərdə 300 otaq ayrılmışdı. 

Şəhərimizin otellərinin müasir tələblərə uyğun olması, yüksək keyfiyyətli xidmətlərin göstərilməsi ilə yanaşı, münasib 

qiymət siyasətinin müsabiqənin sonunadək qorunub saxlanılması qonaqları razı salan məqamlardan idi. 

Müsabiqə günlərində
 Azərbaycana viza proseduru 

2012-ci il fevralın 10-da Azərbaycan Respublikasının Prezidenti İlham Əliyev Bakı şəhərində Eurovision Mahnı 

Müsabiqəsi 2012-nin keçirilməsi ilə əlaqədar Azərbaycan Respublikasına gələn əcnəbilər və vətəndaşlığı olmayan 

şəxslər üçün viza prosedurlarının sadələşdirilməsi haqqında Fərman imzaladı.

Fərmana əsasən, Eurovision Mahnı Müsabiqəsi ilə əlaqədar ölkəmizə gələn şəxslər Azərbaycan Respublikası Xarici 

İşlər Nazirliyinin Konsulluq İdarəsinin Azərbaycan Respublikasının beynəlxalq hava limanlarındakı bölmələrində qısa 

müddətdə viza ala bilərdi. 

Sadələşdirilmiş viza rejimindən Eurovision Mahnı Müsabiqəsi 2012-nin iştirakçıları, Fan Klubların üzvləri, akkredita-

siyadan keçmiş KİV nümayəndələri, Eurovision şoularına bilet almış şəxslər istifadə edirdi. Beləliklə, layihə ilə bağlı 

ölkəmizə gələn hər bir əcnəbi vətəndaş çətinlik çəkmədən, qısa vaxt ərzində Azərbaycan Respublikasına giriş vizası 

alırdı. Bu cür viza rejiminin tətbiqini Avropa Yayımları Birliyinin və Eurovision Mahnı Müsabiqəsi 2012-də iştirak edən 

ölkələrin nümayəndələri yüksək qiymətləndirib.

Azərbaycana səyahət
Eurovision  Mahnı Müsabiqəsi 2012 şousunun keçirildiyi günlərdə qonaqlara Bakı ilə yanaşı, Azərbaycanın bəzi 

bölgələrinə səyahət etmək imkanı da yaradılmışdı. Qonaqlar üçün Azərbaycanın bəzi tarixi və müasir gəzinti 

məkanlarına turlar təşkil olunmuşdu. 

Bu turlar zamanı Dənizkənarı Milli Park, Fəvvarələr meydanı, qədim İçərişəhər, Atəşgah məbədi, Qala Dövlət Tarixi 

Etnoqrafik Qoruğu, Yanardağ Dövlət Təbii Qoruğu ölkəmizə gələn turistlərdə və Eurovision Mahnı Müsabiqəsi 2012 

təmsilçilərində böyük maraq yaratdı. Qonaqların sevimli gəzintilərindən biri də gəmi ilə Xəzərə çıxıb, Bakının gözoxşayan 

mənzərəsini seyr etmək idi.  

Bakıdakı şou günlərində istər müsabiqədə iştirak edən təmsilçilər, istərsə də media nümayəndələri və Eurovision 

fanlarına Azərbaycanın qədim paytaxtlarından biri olan Qəbələ şəhərinə səyahət etmək üçün avtobuslar ayrılmışdı. 

Qonaqlar gərgin məşq və çıxışlardan sonra Azərbaycanın gözəl təbiətini seyr etmək, qədim tarixi və adət-ənənələri ilə 

tanış olmaq üçün digər rayonlara da üz tuturdu. 

Könüllülər 
Könüllülər Eurovision Mahnı Müsabiqəsi komandasının ayrılmaz tərkib hissəsidir. Müsabiqənin könüllüləri bütünlüklə 

builki yarışmanın şüarının ruhunda idi. Onlar öz Eurovision məşəllərini müsabiqə günlərində bizimlə birlikdə alovlandırdı. 

Ənənəyə uyğun olaraq gənclər arasından seçilən könüllülər müsabiqənin təşkilati işlərinə cəlb olunmuşdu. Bu məqsədlə 

900 könüllüyə müsabiqə ərəfəsində hazırlıq kursları təşkil edilmişdi.

Bakıdakı Eurovision Mahnı Müsabiqəsinin könüllüləri nümayəndə heyətlərində, təmsilçilərdə, media nümayəndələrində 

xoş təəssüratlarla yadda qaldı. 

Eurovision Mahnı Müsabiqəsinə
ictimai dəstək 

Yüzlərlə gənc Xəzər dənizi sahilində Eurovision Mahnı Müsabiqəsi 2012-nin Light Your Fire! şüarını simvolizə edən 

hava fənərlərini yandıraraq səmaya uçurur, Eurovision 2012 bayraqları ilə bəzədilmiş motosikletlərlə şəhəri dolaşır, 

Eurovision Mərkəzinin qarşısında müsabiqəyə həsr olunan rəsmlər çəkir, eləcə də Eurovision ulduzlarının iştirakı ilə 

konsertlər,  müxtəlif viktorinalar təşkil olunurdu.

Eurovision Mahnı Müsabiqəsi ərəfəsində Bakıda bu cür aksiyalara tez-tez rast gəlmək olardı. Vətəndaşlar bununla 

Azərbaycanda ilk dəfə keçirilən Eurovision Mahnı Müsabiqəsinə töhfəsini verməyə çalışırdı. İstər Eurovision Mahnı 

Müsabiqəsinin Azərbaycandakı rəsmi Fan Klubunun təşkil etdiyi aksiyalar, istərsə də ayrı-ayrı həvəskar qrupların 

keçirdiyi tədbirlər layihənin ölkəmizdə təbliğinə böyük dəstək oldu. 

Eurovision Bakı şousu 
Əsrarəngiz Bakı gecəsi. Göz qamaşdıran Bakı Kristal Zalı… 

Eurovision Mahnı Müsabiqəsinin keçirildiyi arenanın fasadı ilk dəfə məhz Bakıda şounun tərkib hissəsi kimi istifadə olundu 

və Bakı Kristal Zalı hər ölkənin çıxışından əvvəl onun bayrağı ilə işıqlandırıldı.

Eurovision Mahnı Müsabiqəsi 2011-in, “MTV Video Music Awards” və “X-Faktor”, Avropa və ABŞ-da keçirilən “Pop İdol” 

kimi şouların dizayneri, məşhur Florian Vider (Florian Wieder) tərəfindən hazırlanan tərtibatda səhnə və podiumlar 3D 

formatında təqdim olundu. 

Bakı Kristal Zalında istifadə olunan ən müasir işıq sistemi, 2500-dən çox projektor, 30 000 metrdən artıq naqil                           

90 konteynerdə, səhnənin bəzi hazır elementləri 70 ədəd 40 tonluq yük maşınlarında 5000 kilometr məsafə qət edərək 

Almaniyadan, müasir işıq-diod texnologiyası (LED) və videokamera sistemi isə Avropanın müxtəlif  şəhərlərindən iki 

təyyarə ilə Bakıya gətirilmişdi.

Bakı Kristal Zalının səhnəsində 1300 m2-dən artıq sahəsi olan LED ekranlar quraşdırılmışdı. Düsseldorfdakı Eurovision 

Mahnı Müsabiqəsi şousundakından daha böyük sahəni əhatə edən bu ekranlarda 42 ölkə təmsilçisinin səhnədəki çıxışına 

uyğun maraqlı video effektlər yayımlanırdı.

Şounu ən xırda detalınadək ekrana gətirmək üçün arenada 27 HD kamera quraşdırılmışdı. Bu kameralar sisteminə 

zalın tavanında müxtəlif istiqamətlərdə hərəkət edən Spidercam, 2 çəkiliş kranı, 2 ədəd Steadicam və relslər üzərində 

quraşdırılmış 2 ədəd kamera daxil idi. Şounun çəkilişində də yenilik edilmişdi. Steadicam və rels üzərindəki çəkiliş 

avadanlıqlarının birində 2 kamera quraşdırılmışdı ki, bu da eyni rakursda müxtəlif kadrların çəkilişinə imkan yaradırdı. 

Bunların bir çoxu televiziya sahəsində ilk dəfə tətbiq edilirdi. Beləliklə, tamaşaçılar Eurovision Mahnı Müsabiqəsi 2012-də 

daha dinamik görüntülər izləmək imkanı əldə etdilər.

Eurovision Mahnı Müsabiqəsi 2012 şousu Belçikadan Bakıya gətirilmiş və peşəkar birbaşa yayım mütəxəssisləri tərəfindən 

idarə edilən müasir səyyar televiziya stansiyaları vasitəsi ilə bütün Avropaya ötürüldü. Yayım zamanı dünya auditoriyasını 

stereo, eləcə də 5.1 Dolby Surround keyfiyyətli səs ilə təmin edən 2 müstəqil səyyar audio sistemdən istifadə olundu.

 “Green Room”un pərdə arxasında deyil, tamaşaçıların əyləşdiyi zalda olması Bakı şousunu izləyənlər və ifaçılar üçün daha 

da yaddaqalan etdi. Eurovision Mahnı Müsabiqəsində təmsilçilər və fanlar indiyədək bir-birinə bu qədər yaxın olmamışdı.

“Yurdum Odlar Yurdu, çün Azərbaycanım var”

Azərbaycanın muğamı, qəzəl sənəti, aşıq musiqisi, balabanı, milli rəqsi, qavaldaşı....

Belə bir kompozisiyada təqdimat Eurovision Mahnı Müsabiqəsi səhnəsinə möhtəşəmlik gətirdi, şounu daha da 

zənginləşdirdi. Bu şounu izləyib sözün, musiqinin sehrinə düşməmək mümkün deyildi. Bakı şousu Eurovision Mahnı 

Müsabiqəsini tamaşaçılara yeni təqdimatda sevdirdi. Yarışmada tutduğu yerdən asılı olmayaraq səhnədə təqdim olunan 

hər bir çıxış özünəməxsus idi və təmsilçilər performansları ilə izləyicini şouya daha da bağlayırdı. Tamaşaçılar mayın 22, 24 

və 26-da təqdim olunan 3 şounun hər anından zövq aldılar. Şounun aparıcıları – Eurovision Mahnı Müsabiqəsi 2011-in qalibi 

Eldar Qasımov, İctimai Televiziyanın aparıcısı Leyla Əliyeva və Nərgiz Birk-Peterson Bakıdan yayımlanan bu bənzərsiz şounu 

bütün Avropa ilə qürurla paylaşırdılar.  Mayın 22-də birinci yarımfinalda qədim qavaldaşı Avropanın mahnı müsabiqəsinin 

səhnəsinə gətirildi və “Natiq” ritm qrupu Azərbaycan ritmlərinin səsi ilə milyonlarla auditoriyaya bu torpağın ruhunu hiss 

etdirdi.

Mayın 24-də keçirilən ikinci yarımfinalın interval şousunda Eurovision Mahnı Müsabiqəsinin son 5 ilinin qalibləri – serbiyalı 

Mariya Şerifoviç, rusiyalı Dima Bilan, norveçli Aleksandr Rıbak, almaniyalı Lena Mayer, azərbaycanlı Eldar və Nigarın 

müsabiqədəki mahnılarını milli musiqi alətlərimiz olan tar, kamança, saz, balaban, nağaranın müşayiəti ilə ifa etmələri bu 

məşhur əsərlərə yeni nəfəs verdi. 

Mayın 26-da Eurovision Mahnı Müsabiqəsinin finalının açılış şousunda ustad sənətkar Alim Qasımovun “Məni şəm 

yandıra bilməz, oda pərvanə kimi, yurdum Odlar Yurdu, çün Azərbaycanım var” beyti ilə muğam ifası, balabanın həzin 

səsi və rəqqasların od rəqsi müasirliklə ənənənin gözəl sintezi idi. 

Müsabiqənin final mərhələsində səhnədə bir başqa möhtəşəmlik yaşandı. Kamançanın ifası, skripkaçıların müşayiəti ilə 

nağara çalanların şousu. Bütün bunların ardınca səhnəni bürüyən alov Light Your Fire! şüarını canlandırdı. Daha sonra 

tanınmış müğənni və bəstəkar Emin “Never Enough” mahnısını ifa etdi. Final mərhələsinin interval şousu müsabiqənin 

sonunda yenidən canlanma yaratdı. 

Eurovision Mahnı Müsabiqəsi 2012 şousunda həm də yeni üslubda postkardlar təqdim olundu. Bakıdakı yarışmada 

postkardların mövzusu və çəkilişində yenilik edildi. Hər ölkənin səhnədəki çıxışından əvvəl yayımlanan 40 saniyəlik 

təqdimat videolarında Azərbaycanın tarixi, mədəniyyəti, adət-ənənələri, füsunkar təbiəti, təbii sərvətləri, sənətkarlıq 

nümunələri, dini tolerantlığı, qədim abidələri, müasir memarlıq nümunələri, Qarabağ atları, xalçaçılıq sənəti və s. ekran-

lara gətirildi. 

Bakıda və Azərbaycanın regionlarında (Şəki, Naxçıvan, Qəbələ, Qusar  və s.) aparılan çəkilişlərdə simfonik orkestr, 5 opera 

müğənnisi, balet truppası, caz qrupları, muğam ifaçıları, milli rəqqaslar, kütləvi səhnələrin çəkilişi üçün 200-dən çox 

adam, 41 Qarabağ atı və s. iştirak edib. 

Eurovision Mahnı Müsabiqəsi 2012-yə böyük marağın bir göstəricisi də biletlərə olan tələbat və şoudakı izləyicilərin sayı 

idi. İstər yarımfinallar və onların əsas məşqləri, istərsə də jüri finalı və final konsertlərində arena tamaşaçılarla  dolu idi. 

Şounu şəhərdəki bir neçə böyük monitorda, o cümlədən “EuroVillage”dəki monitorda da canlı izləmək imkanı yaradılmışdı. 

Eurovision Mahnı Müsabiqəsi 2012-də hər seyrçinin öz adına biletlərin satılması şoudakı yeniliklərdən biri idi. Biletlərin bu 

cür satışı onların qiymətlərinin sonadək sabit saxlanması, bir şəxsin adına olan biletin digərinə fərqli qiymətə satılmasının 

və ya onun saxtalaşdırılmasının qarşısının alınmasında əhəmiyyətli sayılırdı. Şounu Bakı Kristal Zalında izləmək üçün 

tamaşaçıların 30 manatdan 240 manatadək seçim imkanı var idi.

Azərbaycanı olduğu kimi 
görmək fürsəti  

Eurovision Mahnı Müsabiqəsi bu gün dünyanın ən populyar televiziya layihəsidir. Bu layihə ötən müddətdə təkcə 

Avropanın deyil, dünyanın əksər ölkələrinin auditoriyasının sevimli, böyük maraqla izlədiyi şouya çevrilib. Bu gün 

Eurovision Mahnı Müsabiqəsinin dünyanın 50-dən çox ölkəsində 100-150 milyondan artıq izləyicisi var. 

İlk dəfə 1956-cı il mayın 24-də yayımlanan Eurovision Mahnı Müsabiqəsi 7 ölkənin təmsilçilərinin iştirakı ilə keçirilmişdisə, 

bu gün müsabiqə Avropa və Asiya ölkələrini bir araya gətirir. 

Avropa Yayımları Birliyinin statistikasına əsasən, Bakıda keçirilən 57-ci Eurovision Mahnı Müsabiqəsinin birinci yarımfinalını 

19,4 milyon nəfər, ikinci yarımfinalını 19,6 milyon nəfər, final mərhələsini isə 63,9 milyon nəfər televiziya vasitəsilə canlı 

yayımda izləyib. Ümumilikdə hər üç şounun canlı televiziya yayımında 102,9 milyon nəfər izləyicisi olub. Bu isə 2011-ci 

ildəki şou ilə müqayisədə 37 % yüksəkdir. 

Eurovision Mahnı Müsabiqəsi 2012-yə internetdə də maraq böyük idi. Müsabiqənin rəsmi internet səhifəsi olan                      

www.eurovision.tv saytına il ərzində 17 milyon izləyici 100 milyon dəfə baxıb. Saytdakı videolar  ümumilikdə 150 milyon 

dəfə izlənilib. Bu isə 2011-ci illə müqayisədə 80% çoxdur. Şounun finalı internet vasitəsi ilə 186 ölkədə izlənilib.   

Ümumiyyətlə, Eurovision Mahnı Müsabiqəsi sadəcə mahnı yarışması deyil. Bu həm də müxtəlif mədəniyyətləri, insanları 

bir araya gətirən, ayrı-ayrı xalqların musiqisinin, adət-ənənəsinin qovuşduğu layihədir. Bir il ərzində Eurovision ailəsinə 

daxil olan ölkələr bir-birinə daha yaxınlaşır, müxtəlif xalqlar arasında sıx ünsiyyət yaranır. 

Eurovision Mahnı Müsabiqəsi 2012-yə hazırlıq ilində bütün KİV-in, Eurovision fanatlarının marağı Azərbaycanda 

fokuslaşmışdı. Avropanın tanınmış televiziya kanalları, qəzet və jurnalları bir il ərzində Azərbaycan, o cümlədən onun 

mədəniyyəti, adət-ənənələri, tarixi, turizmi haqqında silsilə reportajlar, xüsusi verilişlər hazırladı. Böyük Britaniya, Almani-

ya, Rusiya, Fransa, Serbiya və digər ölkələrin KİV-ləri Eurovision Mahnı Müsabiqəsi 2012-yə hazırlığın hər bir mərhələsi 

haqqında Bakıdan reportajlar yayımladı. 

Eurovision Mahnı Müsabiqəsi 2012-nin rəsmi milli saytı www.eurovision.az ilə www.eurovision.tv arasında müxtəlif 

layihələr həyata keçirildi. Bunların sırasında Eurovision Mahnı Müsabiqəsi 2012-nin İşçi Qrupunun “Həftəlik Bakı” layihəsi 

çərçivəsində hər dəfə hazırladığı fotoreportajlar ev sahibi şəhəri Avropaya daha yaxından tanıtdı. “Azərbaycana səyahət” 

video layihəsi çərçivəsində isə tariximiz, qədim və müasir musiqimiz, adət-ənənələrimiz, mətbəximiz hər həftə Eurovision 

auditoriyasına təqdim olundu. Eurovision fanatları, avropalı izləyicilər bu layihələrlə Azərbaycanı daha da yaxından 

tanımaq imkanı qazandı, müsabiqəyə hazırlığın bütün mərhələlərini video və foto reportajlar vasitəsilə izləmək imkanı 

əldə etdi. Eurovision Mahnı Müsabiqəsinin rəsmi saytı www.eurovision.tv ilə ev sahibi ölkənin rəsmi milli saytı arasında ilk 

dəfə həyata keçirilən bu layihənin əhəmiyyətini Avropa Yayımları Birliyinin nümayəndələri də xüsusi vurğulayırdı.  

Eurovision Mahnı Müsabiqəsi Azərbaycanı və azərbaycanlıları dünyaya olduğu kimi tanıtmağa imkan verdi. Qeyd edək 

ki, müsabiqənin keçirildiyi iki həftə ərzində Azərbaycana 103 mindən artıq turist gəldi. Ümumiyyətlə, bir il ərzində həyata 

keçirilən layihə çərçivəsində Azərbaycanın iqtisadi potensialı, zəngin tarixi ilə yanaşı, onun müasirliyi, turizm imkanları, 

milli-mənəvi dəyərləri, mədəni irsi bir daha nümayiş olundu və bu möhtəşəm tədbirin keçirilməsi ölkəmizin dünya 

miqyasında təbliği üçün yeni imkanlar açdı. 

Azərbaycana heyran qalan turistlər, Eurovision fanatları Bakıdan “Müsabiqədə bir də qalib olun!” deyərək ayrıldılar.

Həmişə səninlə olan bayram
“Əgər cavanlıqda Parisdə yaşamaq fürsətin olubsa, sonra harda 

olursan, fərq etməz. O illər ömrünün sonunadək səni tərk 

etməyəcək. Çünki Paris həmişə səninlə olan bayramdır”.

Ernest Heminquey,      

dostuna məktubundan 

Bu fikirləri 57-ci Eurovision Mahnı Müsabiqəsi günlərində Bakıya gələn qonaqlar üçün də demək olar. Çünki Bakı şousu, 

Azərbaycanda keçən günlər daim onlarla yaşayacaq. Çünki Azərbaycanı bir dəfə görmək yetər ki, onu ömrün boyu 

sevəsən və təkrar-təkrar bura dönmək istəyəsən. İnanırıq ki, müsabiqə günlərində Bakının qonağı olan hər bir kəs 

qədim “Odlar Yurdu”nun sevgisindən bir qığılcım götürüb və bu qığılcımdan doğan məşəl onların qəlbində daim alov-

lanacaq! 

İnqrid Deltenre
Avropa Yayımları Birliyinin Baş direktoru
Belə möhtəşəm şou və qonaqpərvərlik üçün çox sağ olun!

Yan Ola Sand
Eurovision Mahnı Müsabiqəsinin rəhbəri 
Möhtəşəm Eurovision Mahnı Müsabiqəsinə görə hər kəsə 

təşəkkür edirəm. 2012-ci il yaddaqalan müsabiqə ilə fərqlənəcək. 

Sizin qonaqpərvərliyiniz və dostcanlı olmağınız uzun müddət 

xatırlanacaq. Bütün komanda və cəlb etdiyiniz tərəfdaşlarla fəxr 

edə bilərsiniz. 

Yorq Qraboş
“Brainpool” şirkətinin icraçı direktoru 
Əla komandaya və möhtəşəm Bakı Kristal Zalına görə təşəkkürlər. 

Bakıda fəaliyyət göstərdiyimiz müddətdə hər şeydən çox razı 

qaldıq. Daim var olun! 

Annika Nyberq Frankenhauser
Avropa Yayımları Birliyi, Media direktoru
Siz mədəniyyətləri və insanları möhtəşəm şəkildə bir araya 

gətirdiniz. Təşəkkürlər! Çox sağ olun! 

Pastora Soler
İspaniyanın Eurovision Mahnı Müsabiqəsi 2012 təmsilçisi 
Dəstəyiniz üçün çox sağ olun. Bakı əsrarəngiz və gözəldir. Bura 

məxsusi şəhərdir. Çox modern və eyni zamanda tarixidir. Mənim 

üçün isə ən əsası sakinlərin dəstəyi və sevgisi idi. Burada maraqlı 

anlar yaşadım və bunları heç vaxt unutmayacam. Sevginiz, ev sa-

hibi ölkə olduğunuz və hər şeyi gözəl etdiyiniz üçün təbriklər. 

“Buranovskiye babuşki” 
Rusiyanın Eurovision Mahnı Müsabiqəsi 2012 təmsilçiləri
Azərbaycan daim ürəyimizdədir. Hamınıza işıqlı və xoş günlər 

arzulayırıq! 

“Litesound”  
Belarusun Eurovision Mahnı Müsabiqəsi 2012 təmsilçiləri 
Möhtəşəm şəhərinizi sevirik! Bura Eurovision üçün ən yaxşı yerdir!

Donni Montell
Litvanın Eurovision Mahnı Müsabiqəsi 2012 təmsilçisi 
Bakı çox gözəl şəhərdir. Gözəl və nəzakətli insanları, dadlı 

yeməkləri var. Sizi çox sevirəm. 

Eleftheria Eleftheriou
Yunanıstanın Eurovision Mahnı Müsabiqəsi 2012 təmsilçisi 
Bakı möhtəşəmdir. Böyük qonaqpərvərlik üçün çox sağ olun. 

Özümü evimdə hiss edirəm! 

Filipa Sousa
Portuqaliyanın Eurovision Mahnı Müsabiqəsi 2012 təmsilçisi 
Bakı mənim üçün böyük bir sürpriz oldu. Bizi səmimi qarşıladığınıza 

görə təşəkkürlər. Çox nəzakətlisiniz. Bura bir də qayıdacağıma 

ümid edirəm.

Qreta Salome və Consi 
İslandiyanın Eurovision Mahnı Müsabiqəsi 2012 təmsilçiləri 
Bakı gözəl şəhərdir. Burada insanlar da çox gözəl və səmimidirlər. 

Bizə belə şərait yaratdığınıza görə çox sağ olun. Bakıdakı insanların 

çöhrələrindəki təbəssümü heç vaxt unutmayacağıq. Səmimiyyət, 

doğmalıq gördük və özümüzü evimizdə hiss etdik. Bizi şəhərinizə 

dəvət etdiyinizə görə təşəkkürlər.

İvi Adamou
Kiprin Eurovision Mahnı Müsabiqəsi 2012 təmsilçisi
Şəhəriniz gözəldir. Səmimi və nəzakətli insanlarınız, həmçinin dadlı 

yeməkləriniz və möhtəşəm binalarınız var. Burada olmağımdan 

şadam. Bakı və Kristal Zalı mənə böyük təəssüratlar yaşatdı. Hər 

şey üçün təşəkkürlər! 

Maya Sar
Bosniya və Herseqovinanın Eurovision Mahnı Müsabiqəsi 2012 
təmsilçisi
Eurovision Mahnı Müsabiqəsinin iştirakçısı olduğuma görə çox 

məmnunam. Azərbaycana, eləcə də Bakıya birinci dəfədir səfər 

edirəm. Siz çox sevimli və səmimi insanlarsınız. Bakı Kristal Zalı və 

təşkilati işlər həqiqətən gözəldir. Sizə böyük uğurlar arzulayıram.

Rona Nişliu
Albaniyanın Eurovision Mahnı Müsabiqəsi 2012 təmsilçisi
Bakı, mən səninlə Əzizə Mustafazadə və onun “Yeni Bakı” 

kompozisiyası vasitəsilə tanış olmuşam. Səninlə gözəl musiqi 

və bənzərsiz əhval-ruhiyyə ilə tanış olmaq həqiqətən də xoşdur. 

Xəzərin sahilində gəzmək və fantastik İçərişəhəri ziyarət etmək 

şansım olduğuna görə çox şadam. Məni öz evimdə hiss etdirən 

gözəl insanlarını görmək xoşdur. Belə səmimi olduğun üçün 

təşəkkürlər! 

Soluna Samay
Danimarkanın Eurovision Mahnı Müsabiqəsi 2012 təmsilçisi 
Möhtəşəm iki həftə üçün təşəkkürlər. Ölkəniz çox gözəldir və 

mədəniyyətlərlə zəngindir. Azərbaycan xalqı çox qayğıkeş və 

səmimidir. Bir neçə ildən sonra sizin çiçəklənən ölkənizi bir daha 

görməyi səbirsizliklə gözləyəcəm.  

Roman Lob
Almaniyanın Eurovision Mahnı Müsabiqəsi 2012 təmsilçisi
Bakıda gözəl vaxt keçirdiyimizə görə təşəkkürlər. 

Ayris
Belçikanın Eurovision Mahnı Müsabiqəsi 2012 təmsilçisi 
Bakıda gözəl vaxt keçirdim. Gözəl insanlarla tanış oldum, özümə 

yeni-yeni dostlar qazandım. Eurovision Mahnı Müsabiqəsində 

həyatımın ən gözəl və unudulmaz anlarını yaşadım. Təşəkkürlər! 

Engelbert Hamperdink 
Böyük Britaniyanın Eurovision Mahnı Müsabiqəsi 2012 
təmsilçisi 
Bakıya ən xoş arzularımı çatdırıram.

HƏMİŞƏ SƏNİNLƏ OLAN BAYRAM

Lis Assia
İsveçrə, ilk Eurovision Mahnı Müsabiqəsinin qalibi 
Bu gözəl məkan üçün təbriklər!  İrəli!

Lorin
Eurovision Mahnı Müsabiqəsi 2012-nin qalibi 
Azərbaycan xalqını sevirəm!

HƏMİŞƏ SƏNİNLƏ OLAN BAYRAM

Monteneqro | Rambo Amadeus 

İslandiya | Qreta Salome və Consi

Yunanıstan | Eleftheria  Eleftheriou

Latviya | Anmari

Albaniya | Rona Nişliu

Rumıniya | “Mandinga” 

İsveçrə | “Sinplus”

Belçika | Ayris

Finlandiya | Pernilla Karlsson

İsrail | “İzabo”

San Marino | Valentina Monetta

Kipr | İvi Adamou

Danimarka | Soluna Samay

Rusiya | “Buranovskiye babuşki”

Macarıstan | “Compact Disco”

Avstriya | “Trackshittaz”

Moldova | Paşa Parfeni

İrlandiya | “Jedward”

Serbiya | Zeljko Yoksimoviç

Makedoniya | Kaliopi



136

HƏMİŞƏ SƏNİNLƏ OLAN BAYRAM

Niderland | Joan Franka

Malta | Kurt Kalleya



137

HƏMİŞƏ SƏNİNLƏ OLAN BAYRAM

Belarus | “Litesound” 

Portuqaliya | Filipa Sousa

Ukrayna | Qaytana

Bolqarıstan | Sofi Marinova

Sloveniya | Eva Boto

Xorvatiya | Nina Badriç

İsveç | Lorin

Gürcüstan | Anri Coxadze

Türkiyə | Can Bonomo

Estoniya | Ott Lepland

Slovakiya | Max Jason Mai

Norveç | Tuci

Bosniya və Herseqovina | Maya Sar

Litva | Donni Montell

Böyük Britaniya | Engelbert Hamperdink

Fransa | Anqun

İtaliya | Nina Zilli

Azərbaycan | Səbinə Babayeva



146

HƏMİŞƏ SƏNİNLƏ OLAN BAYRAM

İspaniya | Pastora Soler 

Almaniya | Roman Lob 

Qısa xronologiya

24 may 2008                        Azərbaycan Belqradda keçirilən Eurovision Mahnı Müsabiqəsində 8-ci yeri tutub. 

16 may 2009                         Azərbaycan Moskvada keçirilən Eurovision Mahnı Müsabiqəsində 3-cü yerin sahibi olub. 

29 may 2010                     Azərbaycan Oslodakı Eurovision Mahnı Müsabiqəsində 5-ci yeri tutub. 

  

14 may 2011 Azərbaycan Almaniyanın Düsseldorf şəhərinin “Esprit” arenasında keçirilən 56-cı Eurovision 

Mahnı Müsabiqəsində qələbə qazanıb.

16 may 2011     Azərbaycan Respublikasının Prezidenti İlham Əliyev və Heydər Əliyev Fondunun prezidenti 

Mehriban Əliyeva Azərbaycanın Eurovision Mahnı Müsabiqəsi 2011 təmsilçiləri Eldar və 

Nigarı qəbul edib. 

17 may 2011           Azərbaycan Respublikasının Prezidenti İlham Əliyev ölkəmizi Eurovision Mahnı Müsabiqəsi 

2011-də təmsil edən Eldar və Nigarın “Azərbaycan Respublikası Prezidentinin fəxri diplomu” 

ilə təltif olunması haqqında Sərəncam imzalayıb.

19 may 2011 Azərbaycan Respublikasının Prezidenti İlham Əliyev Eurovision Mahnı Müsabiqəsi 2012-nin 

Bakı şəhərində təşkili və keçirilməsi haqqında Sərəncam imzalayıb.

4 iyul 2011             Eurovision Mahnı Müsabiqəsi 2012-nin keçirilməsi üzrə Təşkilat Komitəsinin ilk iclası olub.

25 yanvar 2012     Eurovision Mahnı Müsabiqəsinin rəmzi açarının Düsseldorfdan Bakıya təqdim edilməsi 

mərasimi keçirilib.

 “Buta Palace”da Eurovision Mahnı Müsabiqəsi 2012-nin Light Your Fire! loqo və şüarının 

təqdimat mərasimi olub.

 Eurovision Mahnı Müsabiqəsinin Məşvərət Qrupunun iclasında Bakı Kristal Zalı Eurovision 

Mahnı Müsabiqəsi 2012-nin arenası kimi təsdiq edilib.

 Eurovision Mahnı Müsabiqəsi 2012-nin ilk Püşkatma mərasimi keçirilib.

10 fevral 2012 Azərbaycan Respublikasının Prezidenti İlham Əliyev Bakı şəhərində Eurovision Mahnı 

Müsabiqəsi 2012-nin keçirilməsi ilə əlaqədar Azərbaycan Respublikasına gələn əcnəbilər və 

vətəndaşlığı olmayan şəxslər üçün viza  prosedurlarının sadələşdirilməsi haqqında Fərman 

imzalayıb.

19-20 mart 2012      Eurovision 2012-də iştirak edən 42 ölkənin nümayəndə heyəti rəhbərlərinin Bakıda iclası 

keçirilib.

20 mart 2012 Eurovision Mahnı Müsabiqəsi 2012-də iştirak edən ölkələrin Bakı şousunda çıxış ardıcıllığını 

müəyyən edən Püşkatma mərasimi olub.

16 aprel 2012 Bakı Kristal Zalı şou hazırlıqları üçün təhvil verilib.

19 may 2012 “EuroClub”da Eurovision Mahnı Müsabiqəsi 2012-nin rəsmi açılışı olub.

22 may 2012 Eurovision Mahnı Müsabiqəsi 2012-nin birinci yarımfinal mərhələsi keçirilib.

24may 2012 Eurovision Mahnı Müsabiqəsi 2012-nin ikinci yarımfinalı olub.

26 may 2012 Eurovision Mahnı Müsabiqəsi 2012-nin final mərhələsi keçirilib.

Ön söz

Uğurlu Eurovision yolu

Eurovision Mahnı Müsabiqəsi “Odlar Yurdu”nda 

Bakı: tarixiliklə müasirliyin vəhdəti

Eurovision Mahnı Müsabiqəsi 2012-nin paytaxtı 

Təşkilat Komitəsinin yaradılması və fəaliyyəti 

Eurovision Mahnı Müsabiqəsi 2012-nin tərəfdaşları və sponsorları

Eurovision Mərkəzi

Eurovision Mahnı Müsabiqəsi 2012-nin İşçi Qrupu 

Avropa Yayımları Birliyi ilə əməkdaşlıq

Dövlət zəmanəti

42 ölkə Bakıda… İlk görüş 

Bakı Kristal Zalı

Mətbuat Mərkəzi

Ulduzlarla canlı ünsiyyət yeri: EuroClub və EuroVillage

Nəqliyyat 

Otellər

MÜNDƏRIİCAT 

Müsabiqə günlərində Azərbaycana viza proseduru

Azərbaycana səyahət

Könüllülər 

Eurovision Mahnı Müsabiqəsinə ictimai dəstək 

Eurovison Bakı şousu

Azərbaycanı olduğu kimi görmək fürsəti

Həmişə səninlə olan bayram

